), musawah
4%y

For Equality in the Family

Perkahwinan kanak-kanak, yang mana salah seorang pasangan berumur di
bawah 18 tahun—boleh memudaratkan kesihatan, keselamatan, pendidikan,
pekerjaan, serta kesejahteraan hidup kanak-kanak secara keseluruhannya.
la membuatkan kemiskinan, keganasan dan diskriminasi terus berlaku serta
menyekat perkembangan ekonomi dan masyarakat. Negara mempunyai
tanggungjawab untuk melindungi kanak-kanak yang lemah dan masyarakat

kita daripada bahaya.

Perkahwinan kanak-kanak menjejaskan kehidupan kanak-
kanak perempuan dan lelaki dari semua negara, budaya dan
agama. Kemungkinan kanak-kanak perempuan berkahwin
sebelum umur 18 tahun adalah lebih tinggi berbanding kanak-
kanak lelaki, dan seringkali mereka berkahwin dengan lelaki
yang lebih tua (UNICEF, 2014a).

Banyak undang-undang keluarga Islam membenarkan
perkahwinan bawah umur 18 tahun, tahap umur yang
ditakrifkan sebagai‘kanak-kanak’ di peringkat antarabangsa.
Undang-undang Islam juga membenarkan pengecualian
(seperti persetujuan ibubapa, persetujuan kehakiman,
kehamilan) yang membolehkan kanak-kanak berkahwin di
bawah umur minima. Ada negara-negara yang meletakkan
umur minima yang lebih rendah untuk kanak-kanak
perempuan berbanding dengan kanak-kanak lelaki. Di
sesetengah negara, kanak-kanak boleh berkahwin tanpa
mengira betapa mudanya umur mereka, dengan kebenaran

ibubapa atau berdasarkan kepada beberapa pengecualian lain.

/UNICEF menganggarkan \

bahawa pada setiap tahun,
terdapat 12 juta kanak-kanak
perempuan berkahwin
sebelum umur 18 tahun. Begitu
juga, 650 juta kanak-kanak
perempuan dan wanita yang
hidup pada waktu ini telah
berkahwin sebelum hari lahir
mereka yang ke-18 (UNICEF,
2019). Daripada 20 buah
negara yang mempunyai kadar
perkahwinan kanak-kanak
yang sangat tinggi, 11 negara
adalah negara ahli OIC (Girls

\ Not Brides, t.th.). /

‘Mencegah perkahwinan kanak-kanak dan kahwin paksa melalui apa jua cara yang mungkin’ adalah
suatu matlamat dalam Pelan Tindakan Pertubuhan Kerjasama Islam (OIC) 2016 untuk Kemajuan
Wanita (OPAAW). Namun menurut OIC, dari tahun 2008-2014, negara-negara OIC mempunyai
kadar perkahwinan kanak-kanak yang lebih tinggi daripada purata di seluruh dunia atau berbanding
dengan negara-negara membangun bukan OIC (OIC SESRIC, 2017).

Kajian menunjukkan bahawa di negara yang undang-undangnya menetapkan 18 tahun sebagai
umur minima mutlak perkahwinan, kadar perkahwinan kanak-kanak dalam kalangan keluarga dan
purata kelahiran dalam kalangan kanak-kanak adalah lebih rendah (Arthur et al., 2018).

Perkahwinan kanak-kanak mesti dihapuskan untuk menghen-
tikan kesan buruk terhadap kanak-kanak serta keluarga dan
masyarakat mereka. Sesetengah kerajaan dan pihak penguasa
agama mendakwa undang-undang mereka tidak boleh diubah
atas sebab agama. Namun ajaran Islam mendukung menaikkan
umur minima perkahwinan kepada 18 tahun untuk lelaki dan

perempuan. Malah, beberapa negara telah pun memperbaharui
undang-undang mereka dengan menaikkan umur minima perk-
ahwinan dan menjadikannya sama bagi lelaki dan perempuan.

Negara-negara mesti bertindak untuk menaikkan umur
minima perkahwinan kepada 18 tahun untuk kanak-
kanak perempuan dan lelaki. Sudah tiba masanya untuk
menamatkan perkahwinan kanak-kanak dalam undang-
undang keluarga Islam.

Neue)-jeue)| ueuimyeniad ueynuaybuapy




MENGAPA IA PENTING

Perkahwinan kanak-kanak sangat menjejaskan hidup kanak-kanak perempuan terutamanya, dari pelbagai segi. Kesan-
kesan buruknya telah banyak didokumenkan (lihat Abbas, 2019; CEDAW dan CRC, 2014; laman web Girls Not Brides;
ICRW, 2017; Nour, 2006; Parsons et al., 2017; Majlis Hak Asasi Manusia PBB, 2015; UNICEF, 2019, 2014a dan 2014b).

Kesan buruk perkahwinan kanak-kanak

— KESIHATAN T~

Kanak-kanak perempuan yang
dikahwinkan pada umur muda
mungkin mengalami masalah
kesihatan dari segi tubuh badan,
mental dan emosi akibat daripada
beban dan tekanan yang terpaksa
ditanggung sebelum mereka
matang sepenuhnya. Tekanan
tersebut termasuklah akibat kerja
yang teruk dan berat, trauma
daripada hubungan seks dan
melahirkan anak pada usia muda,
serta kadar penyakit kelamin
yang lebih tinggi. Ibu muda
menghadapi kadar kematian ibu
yang lebih tinggi, dan bayi yang
dilahirkan oleh ibu muda mempu-
nyai risiko yang lebih tinggi untuk
mati pada usia kecil.

termasuk:

— PENDERAAN\

Kanak-kanak yang berkahwin
awal lebih terdedah kepada
keganasan rumah tangga
oleh pasangan atau mertua
mereka, penderaan seksual dan
rogol dalam perkahwinan, dan
seringkali mereka tidak mampu
bersuara menentang keganasan

— PEI(ERIAAN\

Kanak-kanak yang berkahwin
muda mempunyai peluang yang
lebih rendah untuk mendapatkan
pekerjaan atau pekerjaan
bergaji lebih tinggi, lalu kitaran
kemiskinan terus berlaku.

~

(®f

\ tersebut. /
— I(ESUBURAII\

Kadar kesuburan yang tinggi
dan pertumbuhan penduduk
yang disebabkan oleh perk-
ahwinan kanak-kanak boleh
menjejaskan sumber negara,
termasuk sistem kesihatan,
kebajikan dan pendidikan.

\ /

/I(EI(ANGAN I(UASA\

Kanak-kanak perempuan yang
berkahwin di bawah umur sering
tidak terlibat dalam membuat
keputusan, pemilikan harta dan
tanggungjawab-tanggungjawab
lain di rumah. Keadaan
bertambah buruk lagi apabila
kanak-kanak ini terpaksa hidup

~~_ -
— I(EHII.ANGAN\

Kanak-kanak boleh kehilangan
status dan hak mereka sebagai
kanak-kanak kerana di seseten-
gah negara, orang yang sudah
berkahwin dianggap sebagai
orang dewasa.

dalam hubungan poligami.

~_ T
— PEIIDIDII(AN\

Kanak-kanak yang
berkahwin muda selalunya
tidak menamatkan pendidikan
mereka lalu tidak berpeluang
untuk mendapatkan ilmu dan
kemabhiran, keupayaan untuk
berdikari, dan terputus daripada
mendapat manfaat daripada

\|f/

\ pendidikan. /
" KESAN EKONOMI ™

NEGARA DAN GLOBAL

Perkahwinan kanak-kanak mem-
punyai kesan ekonomi yang serius
kepada negara dan masyarakat.
Satu Kajian Pusat Penyelidikan
Wanita Antarabangsa pada tahun
2017 menganggarkan bahawa kos
kumulatif global perkahwinan
kanak-kanak akan menjadi
beberapa trilion dolar AS antara

\ 2014 dan 2030. /




MENGAPA UNDANG-UNDANG BOLEH DIUBAH

Institusi agama terkenal al-Azhar dan UNICEF menyatakan: ‘Kesepakatan antarabangsa bahawa definisi secara prosedur
bagi kanak-kanak harus diguna pakai terhadap orang yang berumur 18 tahun dan ke bawah... adalah selari dengan apa yang
diperintahkan oleh Islam. Islam tidak ada kena mengena dengan adat perkahwinan kanak-kanak; tidak ada ayat dalam
al-Quran yang menggalakkan perkahwinan bawah umur. Sebaliknya, al-Quran menetapkan satu syarat yang tidak boleh
diubah, iaitu mencapai kematangan. Hakikatnya, amalan perkahwinan bawah umur kebiasaannya berpunca daripada tradisi

atau budaya masyarakat dan Syariah tiada kaitan dengannya.’ (Universiti al-Azhar dan UNICEF, 2005)

Undang-undang keluarga Islam bukanlah sesuatu yang bersifat suci; ia adalah berdasarkan pemahaman manusia terhadap
teks-teks suci dan ditulis dan digubal oleh manusia berdasarkan tafsiran mereka. Oleh itu, ia boleh dan telah pun dipinda untuk
menyokong perubahan menurut keperluan masa dan tempat.

Ajaran Islam mendukung pendapat bahawa kanak-kanak tidak boleh berkahwin:

Al-Quran tidak menyatakan usia perkahwinan, sebaliknya meletakkan syarat
kematangan serta kemampuan untuk buat pertimbangan yang waras dalam

Dalam hukum feqah, baligh merujuk kepada orang yang telah
dewasa atau matang. Bagi kanak-kanak perempuan, bulugh (akil
baligh) dicapai apabila mereka mula datang haid atau apabila
mereka mencapai umur tertentu (9 hingga 13 tahun, menurut
mazhab yang berbeza); untuk kanak-kanak lelaki, ialah apabila
mereka mengeluarkan air mani (ihtilam) atau mencapai umur 15
tahun (mengikut kalendar Islam). Dalam semua mazhab feqah,
seorang gadis dianggap mencapai kematangan seksual apabila dia
datang haid dan oleh itu boleh berkahwin. Terdapat dua masalah
dengan pendapat ini:

Menyamakan kedewasaan dengan akil baligh, boleh menyebabkan
kanak-kanak dianggap dewasa walaupun mereka sekadar berusia g atau
10 tahun. Akil baligh sebenarnya ialah proses kematangan fizikal dan
emosi ke arah kedewasaan; permulaan akil baligh hanyalah satu langkah,
dan bukan menunjukkan mereka cukup matang untuk berkahwin.

Dalam semua mazhab, keupayaan untuk memasuki suatu perjanjian atau
kontrak (menurut undang-undang) memerlukan seseorang mencapai
fasa akil baligh (bulugh) dan satu lagi keadaan yang dipanggil rushd,

iaitu kematangan intelektual untuk mengendalikan harta dan urusan
hidupnya. la merujuk kepada Surah an-Nisa’ 4:6, yang mengaitkan

usia perkahwinan anak yatim dengan kematangan dan pertimbangan
yang waras dalam menguruskan harta mereka sendiri (El-Hajjami,

2013, him. 87). Perkahwinan merupakan suatu perjanjian atau kontrak
yang memerlukan kematangan dalam mengendalikan urusan hidup. Di
kebanyakan negara Islam, umur rushd berbeza-beza antara 18 dan 21. Di
bawah undang-undang, kanak-kanak perempuan dan lelaki yang belum
mencapai usia tersebut dianggap sebagai bawah umur, dan belum sah
untuk menandatangani kontrak atau menguruskan harta mereka sendiri.

/

Kewajipan Hak Asasi Manusia

Kanak-Kanak

Antarabangsa berkaitan Perkahwinan

N

Semua negara mempunyai kewajipan di bawah

kanak-kanak daripada amalan berbahaya dan
untuk melindungi kepentingan kanak-kanak—
sesiapa yang berumur bawah 18 tahun. Negara
juga mempunyai kewajipan untuk memastikan
hak kesetaraan terjamin bagi lelaki dan wanita
semasa mereka berkahwin, sewaktu dalam
perkahwinan, dan semasa pembubarannya.
Beberapa contoh kewajipan ini boleh didapati
dalam peruntukan antarabangsa berikut:

undang-undang antarabangsa untuk melindungi

« Deklarasi Hak Asasi Manusia Antarabangsa:
Perkara 16 (1) dan (2)

« Konvensyen Mengenai Penghapusan Segala
Bentuk Diskriminasi terhadap Wanita (CEDAW):
Perkara 16 (1) dan (2)

« Konvensyen mengenai Hak Kanak-Kanak
(CRC): Artikel 1, dan Komen Umum CRC 4,
perenggan 16 (2003)

« Pelan Tindakan Pertubuhan Kerjasama Islam
(0IC) untuk Kemajuan Wanita (OPAAW) (2016):

Objektif 6 (c)

N\

Menurut hukum feqah, persetujuan dianggap sebagai syarat utama perk-

ahwinan, yang mana kedua-dua pasangan telah cukup matang dan mampu

menggunakan haknya untuk bersetuju atau menolak untuk berkahwin.

Kanak-kanak masih belum berupaya memberikan persetujuan penuhnya secara mandiri kerana mereka belum matang dan

juga ibu bapa mereka masih berkuasa ke atas diri mereka.




Sunnah Nabi Muhammad s.a.w. dengan puteri dan isteri-isteri baginda yang
lain adalah lebih kuat berbanding dengan perkahwinan baginda dengan

Risyah RA.

Contoh perkahwinan Nabi Muhammad SAW dengan Aisyah RA, yang dikatakan telah disempurnakan ketika Aisyah berumur
g tahun, biasanya digunakan sebagai alasan untuk membolehkan perkahwinan kanak-kanak. Walau bagaimanapun,
terdapat perdebatan mengenai umur Aisyah pada masa perkahwinannya, dari umur antara g hingga 21 tahun (Amin, 2013,

him. 426; Ahmad, t.th.).

Keputusan untuk menjadikan perkahwinan Nabi dengan
Aisyah sebagai Sunnah yang harus diteladani, perlu diper-
soalkan. Ini kerana baginda enggan mengahwinkan anak
perempuannya Fatimah pada usia muda, menolak lamaran
Sayidina Abu Bakar dan juga Sayidina Umar kerana usianya
yang masih muda dan ketidakmampuannya untuk memikul
tanggungjawab perkahwinan (Amin, 2013, him. 424).

Perkahwinan baginda dengan Khadijah RA, seorang

janda yang umurnya 15 tahun lebih tua daripada baginda
merupakan sebuah perkahwinan monogamiyang kekal lama,
harmoni, penuh kasih sayang, dan setara. Apabila baginda
kemudiannya berkahwin dengan wanita lain selepas kematian
Khadijah RA, kebanyakan isteri baginda adalah wanita yang
matang serta berpengalaman dan bukannya anak-anak kecil.

Maslahah atau kepentingan kanak-kanak dan masyarakat mesti dipertim-
bangkan untuk memastikan undang-undang mencerminkan perubahan realiti
masa, tempat serta selari dengan nilai-nilai keadilan.

Maslahah (yang bermaksud kepentingan atau manfaat) ialah suatu konsep yang dipertimbangkan oleh para fuqaha dalam
memastikan apa yang terbaik untuk seseorang atau masyarakat, dan apa yang boleh melindungi mereka daripada bahaya.
Undang-undang mengenai umur minima perkahwinan boleh diubah untuk melindungi dan menjaga kepentingan kanak-
kanak perempuan, lelaki, keturunan mereka, keluarga, masyarakat dan negara.

Pencapaian maslahah hendaklah diukur melalui perspektif
awam mengenai konsep dewasa, kematangan, peranan
suami isteri, dan struktur keluarga. Keadaan di zaman Nabi
tentunya sangat berbeza dengan keadaan hari ini.

Menurut ahlifegah dan ahli ilmu kalam (teologi) bermazhab
Syafi'i yang bernama Yahya al-Mazini (AH 175-264), Nabi
Muhammad SAW diriwayatkan telah bersabda: ‘Kamu tidak
boleh membahayakan dan juga tidak boleh menggantikan

apa-apa yang bahaya dengan suatu bahaya lain! Dalam
usaha untuk melindungi anak-anak perempuan daripada
bencana kemiskinan, sesebuah keluarga tidak sepatutnya
mengahwinkan mereka, kerana perkahwinan kanak-kanak
mempunyai kesan buruk yang berpanjangan. Pelbagai
negara telah menggubal program-program sosial dan
ekonomi untuk membantu keluarga dalam menangguhkan
perkahwinan kanak-kanak.

(AR 0

baikan, hanya boleh berlaku antara pasangan yang cukup matang dan saling

5 Tujuan perkahwinan dalam al-Quran, iaitu mengenai cinta dan berbuat ke-
mempercayai.
r

— —I Surah ar-Rum 30:21 mengajar bahawa perkahwinan o) o)

I SURAH AR-RUM I adalah tempat kedamaian, cinta, dan belas ihsan

bagi kedua-dua suami isteri.

Surah an-Nisa’ 4:19 memerintahkan lelaki yang IJ

I ISA’ I beriman supaya tidak ‘memperlakukan [wanita]

dengan kasar ... sebaliknya hidup bersama mereka = @
atas landasan kebaikan dan kesaksamaan.’ a $




NEGARA-NEGARA YANG TELAH MEMBUAT PEMBAHARUAN

Undang-undang keluarga Islam boleh diperbaharui untuk meningkatkan umur minima perkahwinan kepada
18 tahun dan menetapkan umur minima yang sama untuk kedua-dua kanak-kanak perempuan dan lelaki.
Perkara ini telah pun berlaku di beberapa negara Pertubuhan Kerjasama Islam (OIC).

~ N

Umur minima untuk berkahwin ialah 18 tahun Umur minima untuk berkahwin ialah 18 tahun kecuali dengan
tanpa pengecualian: kelulusan kehakiman dan dengan umur minima yang ditentukan:
Mesir: umur minima untuk berkahwin ialah 18 untuk kedua-dua Iraq: umur minima untuk berkahwin ialah 18 tahun untuk kedua-dua
perempuan dan lelaki. Pendaftaran perkahwinan seseorang di bawah perempuan dan lelaki. Seorang hakim boleh membenarkan perkah-
18 tahun adalah dilarang. winan perempuan atau lelaki di bawah umur 18 tahun jika yakin yang
orang itu secara fizikal mampu untuk berkahwin dan perkahwinan itu
Pakistan (Wilayah Sindh sahaja): Umur minima untuk berkah- atas sesuatu sebab yang mendesak. Perkahwinan tidak dibenarkan
win ialah 18 untuk kedua-dua perempuan dan lelaki. Undang-undang untuk mereka yang berumur bawah 15 tahun.
menyenaraikan perkara-perkara berikut sebagai kesalahan jenayah
yang boleh dihukum: (i) lelaki berumur lebih daripada 18 tahun yang jordan: Umur minima untuk berkahwin ialah 18 tahun untuk kedua-
berkahwin dengan kanak-kanak; (ii) sesiapa yang melaksanakan, dua perempuan dan lelaki. Hakim boleh membenarkan perkahwinan
menjalankan atau mengarahkan perkahwinan kanak-kanak; dan perempuan dan lelaki di bawah umur 18 tahun jika ia difikirkan sebagai
(iii) ibu bapa atau penjaga yang menggalakkan perkahwinan kanak- demi kepentingan mereka. Perkahwinan tidak dibenarkan untuk
kanak, membenarkan kanak-kanak dikahwinkan atau secara cuai mereka yang berumur di bawah 15 tahun.
agal menghalangnya daripada dikahwinkan.

N e

Umur minima yang dibenarkan di sisi undang-undang bagi orang-orang Islam (tanpa dan dengan pengecualian)

di negara-negara yang mempunyai Undang-undang Keluarga Islam dan/atau Mahkamah Syariah

Asia Pasifik Timur Tengah/Afrika Utara Afrika Sub-Sahara
Umur min. Umur Umur min. Umur Umur min. Umur
Negara ppuan/ minima dengan Negara ppuan/ minima dengan Negara ppuan/  minimadengan
lelaki pengecualian lelaki pengecualian lelaki pengecualian
Afghanistan 16/18 Tiada data Algeria 19/19 Tir?\?:irl:\aad ';T;r Burkina 17/20 1518
ditentukan Faso
Bangladesh 18/21 Tiada had umur Bahrain 16/18 Tiada had umur )
g ! e e e s Chad 1ghg  1/tiadadata
Brunei 1414 Tiada data Mesir 18118 1818 o Tiada had umur
Iran 13/15 Tiada had umur bjibouti 1818 ditentukan
minima yan
India 18/21 18/21 ditentukan’
Eritrea 18/18 16/18
Tiadahadumar | TG +Jordan 18/18 15/15
Indonesia 19/19 r,éi_nima ang Cambi 188 1818
itentukan . B B ambia +
Kuwait 15/17 Akil Baligh/17 Kenya
Malaysia 16/18 Tiada had umur
e | anionam, 178 oh2 Mali 16118 1515
wa-Jamaah)
Maldives + 18/18 18/18 Mauritania 18/18 18/18
Pakistan Lubnan o5 Akil Baligh
(W“a ah (Shi‘ah) Tiada had umur
Sind¥‘l) Niger 15/18 minima yang
Tiada had umur ditentukan
Libya 2020 i
Pakistan 16/18 16/18 Nigeri Berbeza Berbeza
(lain-lain Maghribi + Tiada had umur igeria menurut menurut
wilayah) prrdeod 18/18 o e . negeri negeri
. ditentukan
Palestin senegal 1618 Tiada had umur
e e . . minima yang
Filipina 15/15 Akil Baligh/1s Tiada had umur ditentukan
(CMPL) Qatar 16/18 minima yang
ditentukan Somalia + 18/18 18/18
. ¢ i Uganda
. . . Arab Saudi Tiada had Tiada had umur
Singapura 18/18 Akil Baligh/18 umur minima minima yang
. 10/10
Sri Lanka No Tiada had Syria 18/18 15/15 sudan 1oho
(MMDA) minimum umur minima )
Tunisia 18/18 T R T
ditentukan
Turki 18/18 16/16
UAE 18/18 Akil Baligh
Tiada had Tiada had umur
Yemen umur minima Mitanalang
Sumber:

Girls Not Brides Atlas, available at: https://www.girlsnotbrides.org/where-does-it-happen/atlas/#/; WORLD Policy Analysis Center Data Tables,
available at: https://www.worldpolicycenter.org/data-tables; Musawah thematic reports, available at: https://www.musawah.org/resources/




BAGAIMANA MEMASTIKAN KESETARAAN DAN KEADILAN

Memandangkan besarnya bahaya akibat perkahwinan kanak-
kanak, negara-negara mesti mengambil tanggungjawab untuk
melindungi kanak-kanak dan mencegah sebarang perkah-
winan sebelum mereka cukup bersedia dari segi fizikal, mental
dan emosi. Pemimpin-pemimpin agama, organisasi mas-
yarakat dan yang berasaskan agama, sekolah, dan ibu bapa
perlu bekerjasama dengan negara untuk menangani secara
berkesan faktor sosio-ekonomi dan budaya yang mendorong
perkahwinan kanak-kanak. Membenarkan kanak-kanak
bawah umur 18 tahun berkahwin bukan penyelesaiannya.

Sekarang ialah masanya untuk menamatkan perkahwinan
kanak-kanak dalam undang-undang keluarga Islam dengan
menaikkan umur minima perkahwinan dan menjadikannya
setara untuk kedua-dua pasangan.

Kerajaan mesti menaikkan
umur minima perkahwinan
ke umur18 tahun untuk
lelaki dan perempuan,

tanpa pengecualian. Q

Kerajaan mesti menaikkan umur minima
perkahwinan ke umur 18 tahun untuk lelaki
dan perempuan, tanpa pengecualian.

AJARAN
ISLAM

Perkahwinan memerlukan
kematangan untuk
mewujudkan hubungan
cinta dan belas kasihan;
ibubapa mesti melindungi
kepentingan anak-anak.

.
.
.
.
H

UNDANG-
UNDANG
NEGARA

Klausa kesetaraan tidak
mendiskriminasi wajib
menetapkan umur perkahwinan
yang sama untuk lelaki dan
perempuan.

DITERBITKAN OLEH MUSAWAH PADA TAHUN 2020

UMUR MINIMA
PERKAHWINAN
HENDAKLAH 18
TAHUN UNTUK
LELAKI DAN
PEREMPUAN

UNDANG-
UNDANG
ANTARABANGSA

Setiap negara mesti melindungi
kanak-kanak—umur minima
perkahwinan hendaklah
18 tahun untuk lelaki dan
perempuan

.
.
.
.
H

REALITI
HIDUP

Perkahwinan kanak-kanak
mengakibatkan masalah-
masalah fizikal, mental,
emosi, pendidikan, ekonomi,
dan masyarakat, lalu ia mesti
dihapuskan.

Untuk sumber umum mengenai pembaharuan undang-undang keluarga Islam dan rujukan-rujukan kepada sumber
yang digunakan dalam risalah ini, sila lawati halaman risalah penerangan di laman web Musawah.

Penerbitan dokumen ini dibiayai oleh Program Wanita Serantau PBB untuk Negara-Negara Arab dan dilaksana-
kan dalam kerangka 'Lelaki dan Wanita dalam Kesetaraan Gender' yang dibiayai oleh Agensi Kerjasama Pembangunan
Antarabangsa Sweden (SIDA). Pandangan yang dikemukakan adalah pandangan Musawah dan tidak semestinya
mewakili pandangan mana-mana pemberi dana.

Mana-mana bahagian penerbitan ini boleh disalin, diterbitkan semula, disesuaikan, disimpan dalam sistem
perolehan semula, atau dihantar dalam sebarang bentuk atau dengan apa-apa cara untuk memenuhi keperluan
tempatan dengan syarat tidak ada niat untuk memperoleh keuntungan material dan semua salinan, pengeluaran se-
mula, penyesuaian, dan terjemahan mengakui Musawah sebagai sumber. Salinan mana-mana pengeluaran semula,
adaptasi, atau terjemahan hendaklah dihantar kepada Musawah di alamat yang disenaraikan di laman webnya.
www.musawah.org | musawah@musawah.org | FB: musawahmovement | X: @musawah

Risalah penerangan dasar ini adalah sebahagian
daripada siri penerangan mengenai isu-isu
utama dalam undang-undang keluarga Islam.
Risalah ini boleh didapati di laman web berikut:
www.musawah.org




